ԱՄՓՈՓԱԹԵՐԹ

“ՋՐԱՎԱԶԱՆԱՅԻՆ ԿԱՌԱՎԱՐՄԱՆ ՄՈԴԵԼԱՅԻՆ ՊԼԱՆԻ ԲՈՎԱՆԴԱԿՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ  ԱՌԱՐԿՈՒԹՅՈՒՆՆԵՐԻ  ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ


	Առարկություններ և առաջարկություններ ներկայացնող մարմինները, գրությունների համարը և ամսաթիվը
	Առարկությունների և առաջարկությունների

 բովանդակությունը
	Հիմնավորում



	1. 
	ՀՀ արդարադատության նախարարություն

23.11.2010թ., 

N  01/4445-10
	1. Որոշման նախագիծը չի պարունակում որևէ իրավական նորմ և սույն նախագծում նշված չեն  այն անձանց շրջանակը, որոնց վրա տարածվում է նախագծով նախատեսված դրույթները, ինչը չի բխում «Իրավական ակտերի մասին» Հայաստանի Հանրապետության օրենքի  2-րդ հոդվածի  3-րդ և 4-րդ մասերի պահանջներից, որոնց համաձայն «Իրավական ակտը համարվում է նորմատիվ, եթե պարունակում է թեկուզ մեկ իրավական նորմ» և «Իրավական նորմն                                                   վարքագծի կանոնն է, որը պարտադիր է անորոշ կամ որոշակի (բայց ոչ անհատական) անձանց համար։
2. Որոշման նախագիծն ընդհանրապես իրավական ակտ չէ և չի համապատասխանում  «Իրավական ակտերի մասին» Հայաստանի Հանրապետության օրենքի պահանջներին և պետք է ընդունվի միայն արձանագրային որոշման տեսքով:

	Ընդունելի է:

Որոշման նախագիծը ներկայացվում է արձանագրային որոշման տեսքով:

Ընդունելի է:

Որոշման նախագիծը ներկայացվում է արձանագրային որոշման տեսքով:

	2. 
	ՀՀ տարածքային կառավարման նախարարության ջրային տնտեսության պետական կոմիտե

01.11.2010թ., 

N05-ԱԱ08/1866
	1. Նախագծի հավելվածի 7.8.1 ենթակետը հստակեցման կարիք ունի:

2. Նախագծի հավելվածի 9.2 և 9.4 ենթակետերը, բովանդակային առումով, նպատակահարմար է ներկայացնել` որպես մեկ ենթակետ:

3. Նախագծի հավելվածի 11-րդ կետի վերնագրից պետք է հանել “ջրային մարմիններ  բառերը”, քանի որ ՀՀ ջրային օրենսգրքով “Ջրային մարմին” հասկացություն չկա:

4. Նախագծի հավելվածի  8-րդ բաժնի դրույթները հստակեցման կարիք ունեն:

5. Նախագիծը /հավելվածով/  անհրաժեշտ է համապատաս​խանացնել ՀՀ ջրային օրենսգրքին և լրամշակել:


	Ընդունելի է:

Նախագծի հավելվածի  7.8.1 կետը հստակեցվել է :

Ընդունելի է:

Նախագծի հավելվածի 9.2 և 9.4 ենթակետերը ներկայացվել են որպե մեկ ենթակետ:

Ընդունելի է: Նախագծի հավելվածի 10-րդ կետի վերնագրում տրվել է “ջրային մարմիններ” հասկացությունը  
Քանի, որ նախագծի ընդունման նպատակը` հանրապետության ջրային բնագավառի կառավարումը, մասնավորապես ջրավազանային կառավարման պլանները, Եվրոմիության Ջրային Շրջանակային Դիրեկտիվայի /ԵՄ ՋՇԴ/ պահանջների ներդաշնակեցումն է, որում էլ “Ջրային մարմիններ” հասակացությունը որպես ջրային ռեսուրսի մի մաս է` իր պահպանման և կառավարման առանձնահատկություններով:

Ընդունելի է:

Նախագծի հավելվածի  8-րդ բաժինը խմբագրվել է:

Նախագծի ընդունման նպատակը` հանրապետության ջրային բնագավառի կառավարումը, մասնավորապես ջրավազանային կառավարման պլանները, Եվրոմիության Ջրային Շրջանակային Դիրեկտիվայի /ԵՄ ՋՇԴ/ պահանջների ներդաշնակեցումն է: 

Տեղին է նշել նաև, որ նախագծում բերված մոտեցումները չեն հակասում /ավելին լրացնում են/  ՀՀ ջրային օրենսդրության պահանջներին:



	3.
	ՀՀ առողջապահության նախարարություն

02.11.2010թ.

N ՀԴ/8084-10


	1. Նախագծի հավելվածի 1.5, 3.3, 6.6 կետերում “ջրի որակ” արտահայտությունից հետո անհրաժեշտ է ավելացնել` “/բացառությամբ խմելու և լողի, հանգստի համար նախատեսված ջրերից/” արտահայտությունը, քանի որ խմելու և լողի, հանգստի համար նախատեսված ջրի որակի նորմերը հիմնված են մարդու առողջության վրա և սահմանվում և վերահսկվում են ՀՀ առողջապահության նախարարության կողմից (<<ՀՀ բնակչության սանիտարահամաճարակային անվտան​գության մասին>> ՀՀ օրենք, հոդված 16):

2. Նախագծի հավելվածի 6-րդ կետով նախատեսվում է “հասարակության ներգրավում որոշումների կայացմանը”, առաջարկվում է ավելացնել “շահագրգիռ գերատեսչությունների” ներգրավումը:


	Ընդունելի է:

Նախագծի հավելվածի  1.5, 3.3, 6.6 կետերում “ջրի որակ” արտահայտությունը փոխարինվել է “ջրային ռեսուրս” արտահայտությամբ, քանի որ խոսքը վերաբերում է ջրային ռեսուրսին:

Ընդունելի է:

Նախագծի հավելվածի 6-րդ կետը խմբագրվել է:

	4. 
	ՀՀ ֆինանսների նախարարություն

29.10.2010թ.

N 1/ 4.5-2/8285-10
	1. Նախագծի 2-րդ կետը հանել` նկատի ունենալով, պետական բյուջեի նախագծում համապատասխան ֆինանսական միջոցների նախատեսման կարգը արդեն իսկ սահմանված է “ՀՀ բյուջետային համակարգի մասին” ՀՀ օրենքով:

2. Նախագծի հավելվածում ներկայացվել են ջրավազանային կառավարման մոդելի մի շարք բնութագրիչներ, որոնց  ընդգրկման անհրա​ժեշտությունը և նպատակահարմարությունը բովանդակային առումով հիմնավորման և պարզաբանման կարիք ունի, մասնավորապես “Բարելավման սցենարները” /այդ թվում` սակագներ, ֆինանսավորում պետբյուջեի և դոնորների կողմից և այլն/ և “Ջրավազանում առկա ֆինանսական գնահատումը” /այդ թվում` ճյուղային ծառայությունների ֆինանսական դեֆիցիտի բացահայտում, կապիտալ ծախսեր, շահագործման և պահպանման ծախսեր և այլն/ բաժիններում ամրագրված դրույթները` ջրավազանային կառավարման մոդելային պլանի կազմման բաղադրիչ հանդիսանալու առումով: 
	Ընդունելի է:

Նախագծի 2-րդ կետը խմբագրվել է:

Ընդունելի չէ:

Նախագծի հավելվածում բերված բնութագրիչների անհրաժեշտությունը և նպատակահարմարությունը հիմնավորված են Եվրոմիության Ջրի Շրջանակային Դիրեկտիվայի պահանջներով, որի ներդաշնակեցման նպատակով էլ մշակվել է նախագիծը:



	5. 
	ՀՀ էներգետիկայի նախարարություն

29.10.2010թ.

N 01/22.3/3596-10
	Առաջարկություններ և դիտողություններ չկա:
	

	6.
	ՀՀ քաղաքաշինության նախարարություն

28.10.2010թ.

N01/11.1/4346-10
	Առաջարկություններ և դիտողություններ չկա:
	

	7.
	ՀՀ գյուղատնտեսության նախարարություն

26.10.10թ.

NԱԱ/09.1/4565-10
	Առաջարկություններ և դիտողություններ չկա:
	


ՀՀ բնապահպանության նախարար                                                             Արամ Հարությունյան
